Vor. IX.

AN DILLEACHDAN.

EADAR. 0'N BHEURLA.

(dir @ leantwinn).

Ghluais na bliadhnaichean seachad,
agus dh’ fhis Ealasaid Mhorton ann
am meud ’s annp am maise, 'na
h-aobhar prois d'a ban-dionadair 's na
toileachadh mor d’a comh-aoisean uile.
Ach thainig brediteachd na h-aoise
oirre-se bha gabhail ctvaim dhi, a
toirt air falbh comas a chosnaidh,
agus fhuair a ghainne’s an t-acras db’
ionnsuidh na fardoich a bha roimhe
s0 gu seasgair pailt. Ach bha Eala-
said mar a bha i riamh, gu h-aighear-
ach, toilichte agus taingeil ; agus bu
tric a thog i cridl’ a bana-charaid le
~ bran binn a sheinn dbi an ciaradh an
fheasgair, 'sa thionndaidh i an osna
throm gu fiamh a ghaire. Agus gus
an crannchur a chur am feobhas,
chaidh i a bhuachailleachd chaorach
_air na enuic el a bhaile, do bhaillidh

ville, a cheannaich oighreachd Thoru-
dean mu 'n 4m a chaochail a mathair.
Cha robh air an duine sin ach droch
mheas, oir bha e ’na mbaighstir
cruaidh, agus 'na fhior dhroch ceann
d'a chéile posda; agus uair us uair
chunnacas anns a chladh e, mu
mharbh mheadhon-oidhche, na sheas-
amb aig uaigh Iseabal Mhorton. Db’
aobharaich so moran bruidhne mu
bhreth Balasaid bhochd. Cha robh
duine cloinne aige, agus bha aobhar a
bhi creidsinn gu 'm b'e mac obrathar
dha a bha fuireach comhla ris a bha
gu bhi 'na oighre air a chuid maoin
us fearainn. Bha Uilleam Sommer-
ville mu bbliadhna na bu shine na ar
dilleachdan ban ; agus cha robh uair
a gheibheadh e cul cinn bhrathar
athar ris na bheireadh e am bail’ air
gu dhol a chleasachd comhla ri Hala-
said. Agus a nise, ‘nuaiv a bhiodh i
air na. cnoic a’ buachaillenchd nan
caorach, ruigeadh e i, agus a suidhe 1
"taobh theagaisgeadh e dhi na leasain
a dh’ ionnsuich e-fhéin re an latha
anns an sgoil, a lamh gu neo-choir-
each mu muineal, an cinn cuideachd,
s a falt buidhe dualach-se a crathadh
mu ’'n timchioll. Is iomadh uair a
chuireadh stad air na leasain thait-
neach sin le guth coimheach agus
buillcan goirte bhrathaiv-athair ; ach
a dh’ aindeoin sin bhiodh Ulileam gu
tric air fhaotainn an comunn a bhana-
charaid 's ag fonnsachadh leasan dhi,

gus an robh e ceithir blindhn’ deug a
dh’ acis; bha aige 'n uair sin ri
Thorndean fhagail ’s e dol a ghabhail
san arm. Fhuair e cead ruith do ’'n
bhaile a di’ fhigail beannachd aig a
chompanaich, a bha uile gle mheasail
air; ach cha deach e db" aite sam
bith ach do thigh beag Nie-Dhughaill.
Nuair a chaidh e stigh thoisich Eala-
said air gal, agus shil a dhebir fhéin
gu frasach, Chunnaic an t-seana-
bhean chbdir an gaol a bha air eirigh
suas nan cridheachan oga ’‘sa db’
fhaodadh tighinn gu crich bhronach ;
agus 2’ breth air laimh air Ullleam,
ghuidh i gu ’n soirbhicheadh Dia leis,
agus ghabh i beannachd leis. Bha i
'ga, thredrachadh dh’ jonnsuidh an
doruis, nuair a thog Halasaid a shil-
ean deurach; chunnaic esan iad, thuig
e ciod bu chiall daibh agus leum e
null far an robu i, agus a tilgeadh a

{

dha laimh mu ’muineal, phdg e i air
elir an aodainn.  “Na diochuimhnich
mi, Ealasaid,” ars’ esan, agus gbreas e

Ruith seachd blindhna an deigh so
seachad. Bha a' chaileag aluinn a
nis air fas ‘na maighdinn big ann an

samhradh a maise. Bha Ealasaid fad-

cheithir bliadhna a’ cumail sgeile ‘sa
haile, agus rinn a h-naisle ’s a deagh
nadur soirbheachadh neo-abhaisteach

a chur an lorg a saothair; agus bha

bean a chinn 1éith a ghabh ecliram
dhi ’na h-bige a nise air a deagh
dhuaisneachadh. Bhatar aig an am
a deanamh deisealuchaidh an Talla
Thorndean air son failte chur air
Uilleam a bha tigh’nn dhachaidh mar
Chaiptean Sommerville. Cha robh
carbad-puist aig an &4m so na ieghnadh
cho mor anns a bhaile ’sa bha e aig
dm todiseachaidh ar sgedil; aclt bha
direamh de mhuinntiv a’ bhaile cruinn
mu ‘n tigh-tsda gu failte chur air an
oiglu’ 0g. Thainig e, agus 'na chud-
eachd duin’-uasal a bha eadar da
fhichead us leth-cheud bliadhna Jdb’
aols. Chuir iad eolas air a cheile
anns a charbad ; bha 'n coigreach air
thurus do 'n taobh tuath, agus ghabh
e cuireadh o Uilleam gu fuireach an
tigh bhrathair ’athar beagan lathaich-
ean a chur a sgiths dheth. Bha ceaxn
goirid db’ ionnsuidh an taighe o’ dol
troimh ’n chladh, mu chairteal a
mhile o’'n bhaile. Bba e ’na rathad

aonaranach, agus b abhaist do Eala-

said a bhi ’ga ghabhail an deigh -

uairean na sgoile, agus gu trie chuir-
eadh i beagan mhbionaidean seackad a

mebrachadh aiz uaigh a mathar.
Bha i ag amhare gu dirachdach oirre
nuair & chual’ i guth faisg air lainh
ag radh, ¢ Ealasaid—REalasaid Mhor-
ton.” Be fear a ghutha an Caiptean
Sommerville, agus bha a charaid
comlila ris. Cha toir sinn an edre
iomraidh air coinneachadh nan leann-
an. Ach dl’ amhaire an coigreach
‘na h-aodann gu trioblaideach, agus
sheall e nir uaigh a mathar agus ghuil
e, “Morton,” ars esan, agus lengh e
an sgriobhadh a bh’ air a chloich,
agus dh’ amhaire e rithist na h-aodann
agus a rithist ghuil e. “A bhean-
uasail,” ars esan, “gabh leisgeul
duine thruaigh—eciod a b ainm do &’
mhathair? co dha bhuineadh t ath-
air? TInnis dhomh, guidheam ort.”
Mo chreach, cha 'n urrainn domh,”
ars Ealasaid bhochd, agus ceistean us
debir a choigrich &’ cur ioghnaidh
agus mulaid ocirre, “cha 'n €il fhios
agam, agus mar ‘sin cha 'n urvainn
domh innse.” “Is e Morton is ainm
dhombsa;™ ars’ an coigreach ; “Dbha
bean agam uair, agus bha .nighean
againn, ‘s b'e aodann m’ Iseabail-sa
dearbh-iomhaigh t' aodainn-sa.” DMu
'n do sguir ¢ labhairt, thainig seann
Bommerville ditith crra, ’se tigh’'nn an
cbdhail mie a bbrathar. Sheall ¢
théin 's an coigreach air cach a cheile.
“Sommerville I” ars an coigreach, ’se
clisgeadh. “Is e sin is ainm dhoinh,”
ars am fear eile, ’s neul dorcha mar
thairneanach a tigh'nn air aghaidh,
’sa bhodhaig a’ dol air chrith. Rug e
gu borb air guala' mic a bhrathair,
agus dbhragh e air falbh e. Chaidh
an coigreach comhla 1ri Ealasaid gu
tigh Nie-Dhiighaill. Bu chraiteach
leis gach fiosrachadh a rinn e; oir ged
a bha lad a toirt tomhas dbchais dha
bha iad *gn fhigail ann an imecheist
chruaidh. “O, dhuine!” arsa Nie-
Dhtighaill, “ma ’s sibhse athair mo
phiisde beannaichte, cha bbeag an
t-ioghnadh leam seann Semmerville a
dh’ thas dubh ’san aodann nuair a
chunnaic e sibh ; 'nuair a thainig an
éis 'sa bhiochduinn oirnn 's a b’ theud-
ar do m’ phaisde lurach, gun athair,
gun mhathair, a dhol a bhuachaill-
eachd nan caorach dha air tacbh nan
enoc—bhiodh ise an sin, am paisde
beag crion (oir bha i cho erion an
uair sin 'sa tha i ¢ho bbdidheach an
drasda) 'na suidhe air an fheur % na
caoraich ag ionaltradh timchioll oirre,
's ise gu dian a leughadh a Bhiobuill,
c¢olbach ri aingeal beag, lentha fhéin,

New 17,

‘nuair a thigeadh a’ bhruid shliagach
a nuas air a culacbh ’s a bheireadh e
breab dhi, ‘sa thoisicheadh e air a
damanadh ’s air a chineadh, ag radh
nach robh innte ach créutair leisg,
suarach, agus a’ gabhail ainmean oirre
nach fhaod mis’ aithris, agus bheis-
eadh e spionadh air folt bbidheach
buidhe a e¢inn, ’s iomadh spionadh
sin, gus an robll an darna leth dhe air
a thoirt aisde gu buileach ; neo bheir-
eacdh a’ bheist an leabhar naomha
uaipe agus thilgeadh e fad a laimhe
air falbh ¢, a mionnachadh ’sa mall-
achadh fad na h-iine. Ach bha mae
a  bhrathair riamh 1pa ghiullan
caoimhneil blith-chridheach, ach mar
a dh’ thaodas sibh a thuigsinn, o nach
robh mo phaisde ach an caramh
bochd, cha b'e mo ghnothuch-sa mis-
neach sam bith a thoirt daibh.”

Bu diirachidach a bha ’n coigreach,
a thug seachad mar ‘ainm Cbirneal
Morton, ag ambare air & mhbaighdinn
mhaisich a thug air ais gu chuimhne

laithean grianach na h-dige. Bha o

‘ga coltachadh anns gach doigh 11
bean a ghraidh, agus a gul os a cionn,
ach a dh’" aindecin gach coltais
bba teagamh a bristeadh a stigh
air inntinn, agus ghlacidh e na
dhoilghios— 0, Athair Néamhaidh !
thoir dhomh dearbhadh! O their
dearbliadh dhomb gur h-i so mo nigh-
ean.” Am beagan sheudan a bh’ aig
Iseabal Mhorton, b” fheudar dhi an
¢reic an am na h-éise, agus mar sin
cha robh ni air fhigail a bheireadh
dearbhadh sam bith dha: Ach air'a
cheart mhionaid sin co thainiy a stigh
le cabhaig ach Caiptean Sowmerville,
Dh’ innis e dhaibh gu robh Lrathair
‘athar an deigh an t-dite fhigail, agus
shin ¢ litir uaithe do 'n Choitneal
Morton. Cha robh innte aeh beagan
fhacal, agus mar o leanas:—

“A Muorromy,—Bha sinn ag ob-

rachadh an aghaidh a chéile air son

waol Iseabail—rinneadh thusa sona,
agus mise truagh. Ach cha robh
mise gu ‘n dioghaltas. Is mi a bhrath
thu air ehor ’s gu 'n do thuit thu an
lJamhan nan naimhdean. Is mi a
sgaoil am fathunn gu robh thu marbh
—agus a ghreas an, sgeul di’ jonns-
uidh do mhnatha, agus a lean air sdil
na sgeula sin do Shasunn. I mi'a
chuir tuaileas breugach mu timechioll

an céill d’a cairdean agus a dh’ aobh-

araich iad a chur eiil rithe gu buil-
each, Lean miido’n ait: uwaigneach
80 a chum gu ’m mealainn mo
bhuaidh ; ach thug am bas uam i mar
a rinn thusa roimhe. Ach ni mi aon
ghniomh trocair—innsidh mi dhut

gur h- do bhean a tha fo ’n fhdd far
'n do choinnich sinn an dé; agus gur
h-i a bhean dg an lathair an do ghuil
thu do nighean fthein.”

Thilg e uaithe ’n litir, agus ghlaodh
e, “ Mo nighean |—mo nighean ghaol-
ach a bha cho fad air chall orm!”
Agus le sblas do-labhairt, rinn an
t-athair s an nighean greim air lamh-
an a chéile. An toir sinn iomradh
air a chorr ¢ Dh’ thag seann Sommer-
ville tir a dhuthchais, tir nach do
mhbaslaich e 'm feasda tuilleadh le bhi
fuireach innte. Bha Uilleam us Eala-
said gu tric a’” siubhal nan cuoc agus
a leannanachd, ’s gach sealladh a
chitheadh iad mu ’n cuairt a toirt
ath-chuimhne dhaibh air laithean
sona na h-dige a chuir iad seachad an
comunn a chéile. Beagan mhiosan an
deigh so thug a h-athair dba i air
laimh ann am posadh, agus thug Nic-
Dhtighaill, le moran aoibhneis us
prois, do 'n charaid 6ig iomadh deagh
dhiirachd agus beannachd.

A’ BHASCAID BHEAG FHLURS.

0’n Bheurla.

CATIB. XXTII.
TACHARTAS BRONACH EILE.

Anns a’ gheamhradh thug teagh-
lach an Iarla leotha Mairi do 'n
bhaile-mhor. Aon mhaduina araid
thairig seann sagart liath a dh’ jonns-
uidh an taighe, agus air da faocighn-
eachd airson Mairi, dh’ innis e dhith
gu ’n d’ thainig e air teachdaireachd
’ga h-ionnsaidh. Bha nesch tinn, a
bha 'm fior choltais bais, ro-dheonach
air am faicinn ; cha b’ vrrainn di am
bas thaighinn ’an sith gun Mairi
Chuir an teachdaireachd
o joghnadh mov air Mairi, Chuir i
a comhairle ris a Bhan-Tarla, agus o'n

fhaicinn.

a bha ise eolach air an t-sagart 'us fios
aice gu ’'n robh e 'na dhuine tuig-
geach, diadhaidh, thuirt i rithe gu’m
b’ thearr di falbh comhla ris. Air
iarrtas an t-sagart dh’ fhalbh seann
Antony cuideachd.

Bha aig Mairi ri dhol do 'n chearn’
a b’ fbaid’ air falbh de ’n bhaile.
Rainig iad mu dheireadh taigh dubh,
grannda, air sraid chaoil air chul.
Dhirich iad suas coig staidhrichean,
te as deigh te, an dithis mu dheireadh
cho caol, dorcha, suarach, s gu ’'n
robh Mairi truagh leis an eagal,

Air a mhullach dh’ fhosgail an
sagart seann dorus de bhuird ghrann-
da, agus cheum Mairi a stigh air
lobhta shalach. Bha ’n uinneag
bheag, chaol air a leth-dhunadh Ie
paipear ; bha fiodh na leapa suarach,
agus an leaba fhein ni bu mhiosa, ’se
gin na ‘m b’ urrainn duine leaba
‘graithinn rithe. Air sorchan beag,
briste, taobh na leapa, bha soitheach
uisge gun chluas, gun phiobag,—an
corr de db’ airneis cha robh ri fhaie-
inn 'san t-seomair.

NMAC-TALLA.

Ach ’se 'm boirionnach tinn seall-
Shaoil le

Mairi gu ’r corp a bh’ aice; agus ’n

adh bu truaighe uile.

uair thoisich i air bruidhinn le guth
tuchanach, fann, 's a shini a mach a
lamh chaithte, chrith Mairi bho
‘mullach gu ’sail. Mu dheireadh
thall, le moran miomhaigh, thuig i
bho na facail fhas a bha tighinn
bhuaipe le oidheirp, gu 'r e Ceit an
creutair truagh a bha ma coinneamh,
—an nighean sin, a bha roimhe so,
‘nuair a bha i aig seirbheis an Ich-
burg, cho boidheach, coltach, dearg
ris na rosan.

Fhuair an creutair truagh a mach
bho 'n t-sagart gu 'n robh Mairi ’s a’
bhaile, comhla ri teaghlach an Tarla,
agus chuir i fios oirre gus mathanas
iarraidh airson gnothuch an fhaine.
Cha d’ thugadh i suas a h-ainm an
toiseach air eagal 's ma 'n cluinneadh
i e gu’n eireadh gamhlas as Gr suas
'na h-inntinn agus nach d’ thigeadh i
’ga coimhead.

Bhrist Mairi, te a chridhe mbhaith,
a mach ajr gal, agus chuir i ’an ceill
gu durachdach gu ’r thad bho 'n thug
ise mathanas seachad, agus nach robh
an gamhlas bu lugha ’na h-inntinn,
gu’r ann a bha i ro-dhuilich air a
son. Mar dhearbhadh gu’n d’ thug i
mathanas di, bha i dol a bhreth air a
mhi-fhortanach eadar a
lamhan ’s a dol ’ga pogadh; ach
chaidh an sagart eatorra. ¢ Air
traithis, an ainm an fhortain,” ars’
esan ; ““’s fhearr dhuit gu 'n dol ni’s
“fhaisge.” “Gu de an tinneas a th’
ann?’ thuirt: Mairi, cho neo-chiont-
Chrom
an sagart a cheann ’s cha d’ thubhairt
e diog. An gin dh’ iarr an te thinn
air an t-sagart gu 'n e a chleith na
cuise ni b’ fhaide; oir ma dh’ fhaoidte
gu 'm biodh a mi-fhortan-sa na rabh-
adh do nigheanan eile.

Bha Ceit bhochd a leanailt droch
chompanaich, eadhon 'nuair a bha i 'n
Ichburg. Ged a chaidh a cuir air
falbh & Tehburg, thill i dha ’n &it’ ud,
agus lean i air na droch chleachdanan
a b’ abhaist a bhi aice. Fhuair i
moran de dh’ aodaichean briagha air

chreutair

ach ’'s cho neo-amharusach.

dhoigh eiginn ; reic iiad an deireadh
a laithean, 'nuair a di’ fhas i bochd,
tinn, air an deicheamh cuid s a b’
fhiach iad ; agus, a nise, air a treig-
sinn leis gach caraid a bl aice, tha i
fulang anns gach doigh a's eruaidhe.

DI’ innis i thein a’ h-uile car dheth
so, agus i ‘gal gu goirt.

“Mo chreach " ars’ ise, “is peacair
trom mi, agus choisinn mi na thainig
crm. B’e toiseach mo bhochdainn gu
'n do sguir mi chuimbneachadh air
Dia, ’s nach eisdinno 1ri comhairle
mhath. Chuir mi suarach guth mo
chogais ; cha robh tlachd agam de ni
ach deiseachan riomhach, miodal ’us
toilinntinn, agus ’se sin, ma dheir-

eadh, a chuir cho fad air adbart mi

’san ole. O, tha mi an dochas nach
bi ‘chuis ni ’s cruaidhe orm fhathast

’san ath shaoghal,” thuirt ise, ann am
briathran bristeach, am measg a deoir.
“Ach a chionn gu ’'m beil thusa,
’Mhairi bhochd, air an d’ rinn mi na
h-urad de dh’ eucoir &' toirt mathan-
ais domh, tha mi ’an dbchas gu 'n d’
thoir ar Dia math mathanais cuid-
eachd domhsa.”

Thill Mairi thun an taighe ’s i gle
Cha b’ urrainn di sian
ithe le geilt 'us truas. Bha 'n seall-
adh eagallach ud daonnan ma choinn-
eamh a stilean ; bha ’n guth truagh
ud daonnan ’na cluasan. Theireadh i
rithe fhein: “Be samhla truagh ud
Ceit—Ceit bhoidheach !” Agus lean
i air bruidhinn rithe fhein mar so fad
an latha. Chuimhnich i, cuideachd,
air a chraoibh bhoidhich ubhail fo
fhlurs, a chaidh a mhilleadh leis an
reothadh. Na thubhairt a h-athair
air an latha sin, agus a rithist air a
leaba bhais, thainig e uile air ais gu
’cuimhne, agus gheall i do Dhia as ur
gu 'n caitheadh i a saoghal an doigh

mhuladach,

ghlain, neo-pheacaich,

Le ’h-eadar-ghuidhe chuir a Bhan-
Tarla lighiche ’choimhead air Ceit
thruagh ; chuir i wuice, cuideachd,
anartan glan agus iomadh ni riatan-
ach eile. Ach an deigh moran tuill-
eadh fhulang, chaochail i ’na tri-
bliadhna-fichead.

(Ri leantwinn.)

SGEULACHDAN ARABIANACH.

Beder, Prionnsa Phersia.

CAIB. VIIL

Thill righ Saleh do 'n chuan maille
ri ‘mhathair agus ris na bana-phrionn-
sachan. An uair a chunnaic ¢ gu 'n
do thoisich righ Beder a rithist ri
riaghladh an deigh bag “athar, chuir e
roimhe gu 'n tigeadh e 'ma onar a
thaghal air aig ceann na bliadhna.
Bha aoibhneas mor air Beder agus air
Gulnara an uair a chunnaic iad e,
Air feasgar araidh an deigh dhaibh
eirigh o 'n bhord, thug iad greis air
comhradh mu thimchioll caochladh
nithean.

Thuit do 1igh Saleh toiseachadh gun
fhios dha fhein ri moladh Bheder,
agus 11 innseadh do Ghulnara cho
toilichte ’s a bha e gu’n robh Beder
a’ riaghladh ann an doigh a bha anab-
avrach glic, curamach ; agus nach b’ e
mhain gu 'n vobh e fo dheadh ainm
am measg nan coimhearsnach, ach mar
an ceudna, am measg righrean a bha
fad’ air falbh. Chla robh tlachd sam
bith aig Beder ann a bhith cluinntinn
na bha brathair a mhathar a’ deanamh
de mholadh air. Ach o nach biodh e
modhail dha iarraidh air fuireach
samhach, thionndaidh e ‘aghaidh
taobh eile, agus an uair aleag e a
cheann air &’ chluasaig a bh’ air cul
na cathrach, leig e air gu’n robh e 'na
chadal.

An deigh do righ Saleh greis a

thoirt air maladh cho math s a bha
Beder a’riaghladh na rioghachd, thois-
ich e ri moladh a mhaise, a ghliocais,
agus ri radh nach robh duine eile air
an talamh air an do bhuilichidh a
leithid de bhuadhan cuirp agus inn-
tinn ’s a bhuilicheadh air, agus, cho
fad ’s a b’ fhiosrach e, nach robh a
leithid idir ri fhaicinn ann an uile
rioghachdan a’ chuain.

“A phiuthar,” ars’ esan, agus ‘inn-
tinn air a lionadh le acibhneas mor,
“mar a tha fhios agad fhein, tha e ‘na
dhuine cho fior mhaiseach ’s gu’m
bheil ioghnadh orm nach do smaoinich
thu riamh air toirt air posadh. Mur
do mheall mo chuimhne mi tha e nis
fichead bliadhna ; agus aig an aois so,
cha bu choir do phrionnsa sam bith a
bhith gun phosadh. O nach do
smaoinich thusa air so, bidh mi fhin
ag amhare air son bean fhreagarrach
dha am measg nam bana-phrionnsach-

" an a th’ anns &’ e¢huan.”

“A bhrathair,” arsa banrigh Gul-
nara, ‘“‘tha thu ’cur rud 'nam chuimh-
ne air nach d’ thug mi smaointean gus
a s0. O nach do nochd ¢ ann an
doigh sam bith gu 'n vrobh toil aige
posadh, cha do smaoinich mi riamh
air guth a thoirt ris m’ a dheidhinn ;
agus tha mi ro thoilichte gu 'n do
chuir thu an gnothach ann am chuimh-
ne. Tha mi toilichte gu 'm bheil thu
’smaointean gur e te de bhana-phrionn-
sachan a’ chuain a’s fhearr a fhreagras
dha; agus bhu mhiann leam gu n

_ainpicheadh tu te a bhiodh cho mais-

each agus cho foghluimte ’s gu 'n
tuiteadh mo mhae ann an gaol oirre.”

“Ts aithne dhomh te a fhreagras dha
gle mhath,” arsa righ Saleh, agus e
labhairt gu beag rithe. “Ach mu'n
innis mi dhut co i, feumaidh fios a
bhith againn am bheil esan 'na chadal,

agus innseadh mi dhut a rithist dar

son a tha e feumail dbuinn na nithean
$0 a chumail an cleith.”

Sheall Gulnara air a mac, agus an
uair a chunnaic 1 an coltas a bh' air,
cha robh teagamh sam bith aice
nach robh e 'na chadal cho trom ris
a’ chloich. Ach ged a shaoil leatha
gu’n robh e ’na chadal, bha e ’na
dhusgadh cho glan rithe fhein. An
aite tuiteam ’na chadal, is ann a thug
na briathran a chual’ e air a bhith na
b’ fhearr 'na fhaireachadh na bha e
roimhe; & chum gu 'n cluinneadh e a
h-uile facal a bhiodh eadar a mhathair
is brathair a mhathar.

“Cha ruig thu leas,”’ arsa Gulnara,
“a bhith bruidhinn cho beag, tha e
cho trom ’na chadal ’s nach cluinn e
aon fhacal dhe na their sinn.”

“Cha ’n 'eil e freagarrach air doigh
sam bith gu 'm biodh fios aige air aon
fhacal dhe na bheil mi’dol a radh,
Tha fhios agad gu 'n teid an gaocl iom-
adh uair a steach air na cluasan; agus
cha bhiodh e freagarrach gu'n tuit-
eadh e an drasta ann an gaol air a’
bhana-phrionnsa 'tha mi ’dol a dh’
ainmeachadh. Gun teagamh sam bith

N



tha mi faicinn iomadh duiligheadas
anns an rathad, cha’n ann a thaobh
na mna-uaisle fhein idir, ach a thaobh
a h-athar. Toghnaidh dhomh inn-
seadh dhut gur i a’ bhean-uasal a tha
mi ciallachadh, Guhara, nighean righ
Shamanndail.”

“An e nach do pos a’ bhana-phrionn-
sa Gubara fhathast, a bhrathair?
Tha coimhne agam gu’m faca mi i
beagan uine mu ‘n d’ fhalbh mi as an

luchairt agad fhein. Bha i mu

bhliadhna gu leith a dl’ aois, agus bha
i 'na leanabh ro mhaiseach. Agus ma
bha i fas maiseach o bhliadhna gu
bliadbnna o 'n wair ud, feumaidh gu
"m bheil i nis cho inaiseach ri boirionn-
ach a th’ air an t-saoghal, Ged a tha
i beagan bhliadhnachan na ’s sinne na
Beder, cha mhisd’ i sin dad. Feum-
aidh sinn feuchainn ri faighinn dha.
Innis thusa dhomhsa na duilighideas-
an a th’ anns an rathad, agus feuch-
aidh sinn ri 'n toirt air falbh.”

“Is e an duilighdeas a’s mo, a phiu-
thar,” arsa righ Saleh, “gu’m bheil
righ Shamanndail a’ saoilsinn moran
dheth fhein, agus gu’m bheil e ag
amhare sios air a h-uile duine eile.
Cha 'n ’eil ¢ idir coltach gu ’m bi e
toilichte cleamhnas a dheanamh ruinn.
Air mo shon thin dheth, tha mi suidh-
ichte gu’n teid mi far am bheil e,
agus gu ‘n iarr mia nighean air do
Bheder. - Ma dhiultas e a toirt seach-
ad, feuchaidh sinn doigh eile air a
faighinrn dha. Air an aobhar sin, tha
e pailt cho math an gnothach a chum-
ail an cleith air Beder gus an aontaich
righ Shamanndail a nighean a thoirt
seachad, air eagal gu’n tuit Beder
ann an trom ghaol oirre, agus ’
dheigh sin nach teid againn air a
faighinn dha.”

Thug iad greis air cowhradh mu
dheidhinn a’ ghnothaich, agus mu’n
do dhealaich iad, shuidhich iad gu’n

na

rachadh righ Saleh gun dail air ais
d’ a rioghachd fhein, agus gu ’n iarr-
adh e Guhara air a h-athair righ
Shamanndail gu bhith 'na mnaoi aig
mac a pheathar, righ og Phersia.

Bha Gulnara agus righ Saleh lan-
chinnteach gu 'n robh Beder 'na chad-
al fad na h-uine, agus dh’ aontaich iad
gu ‘n duisgeadh iad e mu ’'m falbhadh
iad as an t-seomar. Leis cho doirbh 'sa
bha ¢ dhaibh a dhusgadh shaoileadh
duine sam bith gu 'n robh e gle throm
‘na chadal fad na h-uine. Ach chual’
e a h-uile facal a thubhairt iad, agus
thug na chual’ e air gu 'n do thuit e
ann an trom-ghaol air Guhara. Bhuail
e anns an inuntinn aige gu’n robh i’na
boirionnach air leith maiseach, agus
leis an toil a bh’ aige greim fhaigh-
inn oirre, cha do dhuin a shuil
fad na h-oidhche ach a’ smaocintean
oirre,

Air an ath latha rinn righ Saleh
deiseil gu falbh d’ a rioghachd fhein
anns a’ chuan. An uair a chual’ an
righ og gu ’'n robh brathair a mhath-
air a’ deanamh deiseil gu falbh, thain-

ig atharrachadh dreach air, oir thuig
e anns a’ mhionaid gur ann a chum gu
'm faigheadh e nighean righ Shamann-
dail gus toirt g’ a ionnsuidh thein mar
mhnaoi a bha leithid de chabhaig air
gu falbh. Thug so air gu’n do mhi-
annaich e moran na bu mho greim
fhaighinn air nighean an righ gu’n
dail sam bith, DBhuail e anns an inn-
tinn aige uair no dha gu 'm bu choir
dha iarraidh air brathair a mhathar o’
toirt g'a ionnsuidh gun dail; ach cha
robh toil aige gu ‘m faigheadh a mha-
thair am mach gu’n robh fios sam
bith aige air na briathran a bha eadar
i fhein is righ Saleh an oidhche roimhe
sid. Mu dheireadh ghuidh e air
brathair a mbathar fuireach aon lath’
eile comhladh ris gus iad a dhol le
cheile do 'n bheinn-sheilg, agus e ’na
bheachd gu ’n leigeadh e inntinn ris
dha.

Ged a chaidh iad air an ath latha
do ’n bheinn sheilg, agus ged a fhuair
e cothrom gu leor air ’inntinn a leig-
eadh ris do bhrathar a mhathar, cha
d’ thosgail e ’bheul ris mu ’n chuis
fad an latha.

An uair a bha iad gu trang air toir
na seilge, agus iad fhein ’s na h-oifi-
gich a bha ’nan cuideachd air an
sgapadh thall ’s a’ bhos air feadh na
frithe, thainig Beder bhar muin an
eich aig taobh uillt. ~ Cheangail e an
t-each ri craocbh a bha air bruaich an
uillt, agus thoisich e ri osnaich’s ri
cnoidh ’s 1 sileadh nan deur gu fras-
ach. Bha e uine mhath anns an t-
suidheachadh so, 8’ dol fo ’smacintean
agus gun fhaecal a’ tighinn as a cheann.

Anns an am dh’ ionndrainn righ
Saleh e, agus bha iminidh air m’ a
dheidhinn ; ach cha robh fios aig duine
dhe na bl anns a’ chuideachd ¢’ aite
an robh e, no co’n taobh a rachadh
iad g’ a iarraidh. Air an aobhar sin
dh’ fhalbh e fhein feuch am faiceadh
ee. Agus mu dheireadh thug e an
aire dha ’na shineadh aig bruaich an
uillt. Chunnaic e an latha roimhe
sid, ach gu h-araidh an lath’ ud fhein,
nach robh Beder cho sunndach’s bu
ghnath leis, agus gu 'n robh e mar an
cendna ann an coltas muladach, trom-
inntinneach seach mar bu choltach
dh’ a leithid a bhith. Agus an uair a
chuireadh e ceisd- air, is docha nach
tugadh e freagradh idir air, ar neo gu
'n tugadh e freagradh gun doigh air.
Ach cha do smaoinich e idir c’ar son
a bha Beder anns an t-suidheachadh
inntinn so.

Cho Inath ’s a thug e an aire gu'n
robh Beder 'na shineadh air an tal-
amh, agus e gu tursach, deurach,
bronach, ghrad smaocinich e gu 'm
faodadh gu 'n cual’ e an comhradh a
bha eadar e fhein’s a phiuthar mu
dheidhinn Gubhara, agus gu ’'n do
thuit e ann an trom ghaol oirre.
Thainig ¢ bhar muin an’ eich, agus
ghabh e cenm air a shoecair fhein mu
‘n cuairt nan cracbh, agus thainig e
cho dluth do Bheder 's gu’n cluinn-

eadh e a h-uile facal a theireadh e.
Chual’ e Beder o’ labhairt mar so:—
“A bhana-phrionnsa ro thlachdar, a
nigheen righ Shamanndail, is e beagan
tha mi. creidsinn, a chuala mi
mu thimchioll na maise neo-
chumanta a bhuilicheadh ort; tha mi
‘ereidsinn gu 'm bheil do mhaise os
cionn maise uile bhana-phrionnsachan
na talmhainn mar a tha maise na
greine os cionn maise na gealaich agus
nan reultan. Rachainn an drasta
fhein agus thairginn mo chridhe dhut,
na 'm biodh thios agam ¢’aite am faigh-
inn thu. Is ann dhutsa bhuineas mo

chridhe, agus cha ’

n thaigh bana-
phrionns’ ejle coir air gu brath.”

Cha d’ eisd righ Saleh ris a’ chorr.
Chaidh e anns a’ mhionaid far an robh
Beder, agus thuirt e ris. “A mbic
mo pheathar, tha mi nis a’ tuigsinn
gu’'n cual’ thu ‘n comhradh a bh’ ead-
ar mise ‘s do mhathair an oidlhcle
voimhe. Cha robh teoil sam Uith
againn gu 'n cluinneadh tu e; agus
bha sinn an duil gu’n robh thu gu
trom 'ma d’ chadal.”

“A bhrathair mo mhathar ionmh-
ainn, chuala mi a h-uile facal a bha
eadraibh, agus thachair dhomh mar
a bha sibh ag radh; ach cha robh com-
as agam air. B ann a chum gu’n
leiginn ris m’ inntinn dhuibh a ghuidh
mi oirbh fuireach gus an diugh. Ach
bha naire orm innseadh dhuibh gu ’n
do thuit mi cho trom ann an gaol air
a’ bhana-phrionnsa Guhara, Ths mi
‘gsuidhe oirbh, ma ta, air sgath a’
chairdeis a th’ agaibh rium, gu'n gabh
sibh truas dhiom, agus nach feith sibh
gun Guhara a thoirt do m’ ionnsuidh
gus am faigh sibh -aonta ’h-athar gus
mi ‘g a posadh. DMuar dean sibh so,
is docha gu 'm faic sibh mise marbh
mu ‘m faic mis’ ise.”

(Ei leantuwinn.)

BLIADHNA THEARLAICH.

LE IAIN MAC-CHOINNICH.

CAIB. XVII.

Ma dha uwair an deigh mheadhon
latha rdinig am Prionns’ agus an t-&rm
abhainn Esg a ta roinn na criche ead-
ar Albainn ’s Sasuinn, bha 'n abliainn
s0 leis bu ghnd a bhi glé thana nis’
air fis na linne dhombainn le dortadh
nan sion, agus a thaobh gun robh

eagal orra gun deanadh dile na h-didh-

che sin na bu ro dhoimhn’ i, smaoin-
tich iad gu'm b’ fhearr dbaibh a dhol
tharais gun mhaille. Rinn iad an sin
innleachd air an ath a chur—Chaidh
am marc-shluadh a mach beagan os-
ceann na h-atha chum neart a bhuinne
bhristeadh; agus chaidh na coisichean
ann an reang deichneir an guailean a’
chéile chum gun seasadh iad n'a b’
fhearr san t-sruth. Chaidh marcaich
a chur mar an cianda tacan sios bho
‘na bhial-ath’ chiim nl, no neach a
rachach leis an t-sruth a thogail suas.

Mar so thuair iad gu léiv a null sibh-
ailt, asus dh’ fhad iad teineachan
mora connaidh air bruaich na h-aibh-
ne gu iad féin a thiormachadh agus a’
ghatndh—an sin thog iad luathgair
éibh:eis air son gun d’ fhoair iad am
buinn a’ rithist air fraoch Alba! a’
cur air chil gu tur, gach dosgainn
agus alabhan a thainig nan caramh
aic an turas sgith sin!

Chaidh crioch a nis’ a chuir air an
tiras so,—theagamh, a thaobh seblt-
i.chd, ernadal, agus gaisge, nach robh
o shamhail bho this an t-saoghail ann
an tir sam bith air domhainn, mhair e
sin seachduinean ann am fearrann
naimhdean, eadar da armailt a bha na
h-uile h-aon ditt a cheithir lionmhoir-
ead ris na Gaeil féin! Bha'n aimsic
cho ole is gum bu ledir i na h-aonar
gu dolas a thoirt an caramh luchd-
turais aig nach robh ach ainmig ionad
anns an cuireadh iad an ecinn fopa,
gidheadh, bho 'n uair a chaidh iad
thar na criche Sasunnaich, gus an
tainig iad a rithist a nall oirr’ cha do
chaill iad dheth na chuig mile fear, le
sgiorradh, teine, no claidheamh an
namhaid, ach ma dha fhichead fear!
eadhon air an ruaig, bha riaghailt
agus misneach dha 'n  leanmhuinn
nach cualas iomradh a bhi aig feachd
ach iad féin agus an aite teicheadh le
breisleich ghiorragach ro ’n  luchd-
torachd is ann a phill iad gu minig
nan aodann, ga’'m pilleadh air ‘n-ais
mar chaoirich ro mhadraidh. = Ghitl-
ain iad bratach Ghlinn’-Fianain astar
cheud gu 'n leth mile tro fhearann lan
naimhdean, agus thug iad rithist air a
h-wis i gun ghaoid gun bheud ‘‘tro
mhile gabhadh agus thorunn nan
cath.”

Air faicinn do Dhitic Ulilleam gun
do theich na Gaeil 4 Sasunn gu tur
mheas ¢ iomchaidh Lunnainn a ruidh-
inn a chum coinneamh a thoirt do’n
arm Fhrangach a bha e 'n duil a bha
gu thighinn air tir air taobh deas
Shasainn, agus db’ thag ¢'n t-arm-dearg
fo chomannda Sheanaileir Wade le
cuid dheth an arm anns an Chaisteal-
Nogha agus chaidh Hawley do db’
Albainn leis an earainn eile.

Ri taobh Abhainn Esg roinn am
Prionns’ an armailt na d& chuideachd.
Chaidh aon chuideachd dhiu rathad
Ecclefechan agus Mhoffat, le Morair
Seoras Moireach, Dite Abhall, Mor-
air Ogilbhie, agus Morair Narain air
an ceann, Chaidh am Prionnsa féin
air ceann na cuideachd eile maille ri
Duic Pheairt, Morair Elecho, agus
Morair Phitsligo, Lochiall, Tighearna
Chlann-Raonuill, Tighearna Ghlinne-
Garaidh agus Fear na Ceapaich. Stad
iad an bidhehe sin aig Annainn. Air
an ath mhadainn thriall Morair Elecho
le clig ceud fear gu séilbh a’ ghabhail
air Dun-phris. DR’ iarr am Morair
air muinntir- Dhun-phris cls 2000
pund-Sasunnach a phaidheadh, agu
mile daothain bhrog a thoirt dhi gu

(dir @ leantwinn air taobh 184).

\TR A CHUR A MACH UAIR 'SAN T-SEACHDAIN.

1+ A PHRIS. «

SLIADHNA, - £1.00
sLA MIOSAN - - - - .80
FRI MIOSAN - - - - .30

Cuirear am paipear gu luchd gabhail ann am
Breatuinn, an New Zealand,'s an duthchannan

sein eile air son $1.52, neo bs. 3d. 'sa bhliadhna.

Tha 'phris ri bhi air a phaigheadh toiseach na
blindhna.

Cuiridh iadsan n tha comasach air Gmhe: a
sgriobhadh, comain mhor oirnn, le bhi cur g’ ar
n-ionnsnidh, o am gu am, litiichean, naigh-
eachidan, no seanchas sam bith ecile a bhiodh
air a mheas taitneach leis an luchd-leughaidh.
An uair a bhios neach sam bith a sgriobhadh
ugainn ann an Gailig, thugadh ¢ an aire do na
seolaidhean a leanas:—

Na sgriobh ach
phaipeir.

Na biodh an sgriobhadh ro mheanbh, agus
dean e cho soilleir agus cho furasda leughadh
8’is urrainn dhut,

3. TFag farsuingeachd air chor 's gur urraion
dhuinn ceartachadh no atharrachadh a bhios ri
dheanamh a chur eadar na facail agus eadar na
sreathan.

Biodh gach litir us cile air n seoladh gu

PUBLISHERS * MAC-TALLA,"
SyYDNEY. CAPE BRETON

air aon taobh de n

DI-HAOINE, OCTOBER 26, 1960,

LITIR A ONTARIO.

F'uir - pEasacsAIDH :—Tha  cuidhl-
eachan na h-aimsir air tionndadh ; an
aite an teas a bha againn ré na
chaidh seachad de 'n fhoghar tha nise
anail fhuar na gaoithe tuatha a leig-
each ris duinn nach
radh fad as. Tha gach flur agus vos
boidheach & bha deanamh aghaidh na
talmhainn maiseach le 'n aileachd air
an gearradh sios leis na reothaidhean

‘eil an geamh-

Tha na eraobh-
dubhair le 'n
duillezach do ainmhidhean na mach-

cruaidhe aig October.
an a bha deanamh

rach, a nise mar chrannaibh ruisgte,
oir thuit an duilleach dhiubbh a db’
ionnsaidh an lair. Ach ged a shearg-
as craobh ’s ged a gheibh i bis ni
t-earrach nuadh 1 ris; ach an duine,
aon uair ’s gu faigh e bas, cha phill e

n

air ais, 's cha dean an t-earrach a
thoirt bed. 'S iomadh neach a bha
laidir, fallain an uair a sgriobh mi mu
dheireadh, a tha an divgh nan sin-
eadh ’san leabaidh chaoil ’nan tosd ;
ach ’s ann mar sin & bha an saoghal
bho thus—cuid ga fhagail agus tuill-
eadh a tighinn nan aite.

Bha foghar againn an so cho
briagha agus a chunnaic duine riamh.
’8 ann gle theth a bha ’n tside gus a
s0. Bha frasan sneachda againn air
an t-16mh latha

Tha an t-side fuasach tioram

dhe 'n mhios so.
againmn,
agusg tha uisge gu math gann aig a
chuid mhor de na tuathanaich fo
cheann mios no dha air ais. Bha am
barr gle sotrom ach thionndaidh e a
mach moran grain.  Tha an grin gu
math saor. Tha coirce a’ reic air son
23¢, am buiseal, peasair 56ec., agus
cruithneachd 70c.; tha fiar

deich dolair an tunna.

suas ri
Cha 'n ’eil am
buntita cho lionmhor agus a bha e air
a bhliadhna chaidh seachad, ach tha
e gle mhath air a shon sin. Tha
biadh son
duine ré a gheamh-

raidh agus fad na bliadhna.

gu leor anns an tir air

agus ainmhidh

Tha feadhainn a fagail an Adite so

MAC-TALLA.

agus a dol gu duthchannan fad as a
shireadh am fortain, ach feumaidh
sinne a tha mi-chomasach air falbh a
bhi toilichte le ar staid aig air dach-
aidhean an so.
ba an t-Urr.
ach ag innseadh dhomh gu

Maighstir Mathan-
'n robh e
ann an oifis a Mmac-TarrA an uair a
bha ¢ air falbh air a thurus do ’'n
diithaich anns an do rugadh e. Tha
Maighstir Mathanach a tighinn air
adhart gu math ’sa Chailig on a
thainig e do Phriceville. Tha
monachadh

e sear-

ceithir uwairean a h-uile

Di-domhnaich agus tha sin gu math
trom air, ach tha e og, laidir thathast.

Bidh an election againn an so air
de Nobhember.

Tha an Dotair Landerkin a’ ruith air

an t-seachdamh la
son naodh bliadhna fichead. Chuir e
stigh tri bliadhna fichead ’sa pharla-
maid cheana, agus tha sinn an dbdchas
gu faigh e stigh a ris air an am so.
Bha an fhéill bhliadhnail air a
cumail agaiun ’sa bhaile so air an
darna latha deug de October. Bha
bha latha
blath, briagha aca air son an aobhair.
Tha an cleachdadh a
dhaoine fo cheann bhliadhnachan (s e
sin a bhi gabbail deoch laidir) a dol
air ais, agus cha 'n ’eil na h-viread 'ga

moran sluaigh cruinn, oir

bha measg

gabhal a nis ged tha cuid dona gu
leor fhathast. An ear a chaidh ’sa
mhaide nuair a bha e 0g tha e
a thoirt as 'nuair tha e air fis crionta
agus tioram. Tha moran a deanamh
amadain dhiubh fein leis an deoch a
bhiodh ’nan dacine gasda nan seach-
nadh iad e.

Chaidh am muileann flur againn ’sa
bhaile go ri theine o chionn mios na
dha, agus tha
eann idir.

Cha 'n ’eil mi dol a sgriobhadh a
bidh mi a

s dleasdanaiche

sinn a nis gun mhuil-

chorr an drasda, agus
gealltuinn a bhi ni
anpn a bhi cur gur
n-ionnsuidh anns an am ri teachd na

bha mi

naigheachdan
roimhe so,- ma bhics mi
gu maith. Tha.dochas agam gu ’m

bi muinntir & cur naigheachdan

glll'
n-ionnsuidh as gach cearnas de ’'n
t-saoghal. Slan leibh an trath so.
Is mi ur caraid,
Iamy Mac Tuneassula.
Priceville, Oct. 19, 1900.
- G+
Tha e toirt ‘deagh mhisneach

dhuinn a bhi faicinn ar cdirdean cho

eudmhor a thaobh luchd-gabhail Muic-

Tarra a chur an loamhorachd. Tha
dbchas againn gu 'm bi jad uile dlie’'n
aon inntinn, agus nach ‘cil duine aig
am bheil ’ainm air ar leabhraichean
nach ecuir a stigh ainm Gr romh
cheann na bliadhna. Cha ’n %il an
tine ach goirid, agus cha ’n ‘eil latha
ri chall. Toisicheadh iad uile gun
dail. Tha sinn aig an 4m so a toirt
tairgse d" ar luchd-gabhail & tha sinn
a smaoineachadh bu chdir brosuach-
adh mor a dheanamh orra gu luchd-
gabhail tr fhaotainn. C]uthe"u an
tairgse sin air taobh eile dhe ’n air-
eamh 0.

iEIL
GAILIG AGAD

Ma tha seors’ aodaich sam bith a dhith ort, thig
dh’an stor againne. Tha cleireach againn aig
am bheil an deagh Ghailig. Tha sinn a’ cumail
Aodach dhe gach seorsa, Brogan Obrach,
Aodach Tochdair, Leintean Obmch, agus g gach
ni eile ’chuireas duin’ uime.

FOIG Gecthn Ao Teing 05 clomn on- dois,

AN STOR _&

Hiltheson, Tommsend & 60,

§ air Sraid Shearlot.

—

duilich

The Nova Scotia
Furnishing Co.,

LIMITED, s
A c¢huideachd a’s notha tha 'n Canada air son dean-
amh us creie

Anm@a -nghe s Brait-Urlair

Tha Stoc mor againn daonnan air laimh 'nar tigh-
ceannachd, air

/e SRAID SHEARLOT, SIDNL.

Tha sinn a’ creic gach seors’ innsridh air an cuirear feum am broinn taighe.

NAIGHEACHDAN.

Am bheil thu del a @b’ fhaighinn
fear-gabbail iw no dha do 'n Muac-
Tarna air an fhoghar so? Ma tha
bidh tu cuideachadh le cainnt do
mhathair a chumail suas.

e

Thatar ag radh gu bheil ri 'm faic-
inun bhar an rathaid mhéir cadar
Broad Cove us Port Hood, seachd
fichead sabhal a bha air an leagail
leis an stoirm a bh’ ann air an aon-
amh latha deug dhe 'n mhios. Rinn
i sgrios mor an cois a chladaich an
iar, agus tha call mor air a chur air
na tuathanaich.

-

Fhuaireadh fear Abram Guthro, a
mhuinntir Frenchvale, marbh air an
rathad-iaruinn faisg air meinn an
Reserve, maduinn Di-havine air an
t-scachdain s'a chaidh. Bha e gle
bhodhar, agus thatar dhe 'n bharail
gu robh e coiseachd an rathaid s gu'n
d’ thainig an carbad air gun fhios da.
Bha a chorp air a dhroch mhilleadh.
Dh' fhag e bean agus aireamh de

ehloinn.
0

Bha an t-Urr. Alasdair 8. Mac-
Neill, ministear Orwell, E. P. L., beagan
lathaichean aig a sheann dachaidh an
Orangedale o chivnn ghoirid. Thainig
direamh de chairdean ’s de luchd-
edlais air chéilidh air aon fheasgar
mu 'n d’ thalbh e, agus thug iad cota
béin mar ghibht dha fhéin agus
sporan airgeid dh’ a mhnaoi, mar sin
a nochdadh am mor spéis ’s an deagh
dhtirachd do chompanach an dige.

O chionn da bhliadhn’ air ais, bha
ceathrar Hadailteach air am’ marbh-
adh ann an iorghuill a dh’ éirich ann
am baile Tallalah, an stait Louisiana.
Cha deachaidh duine thoirt gu ceartas
riamh airson a ghniomh sin, oir bha
graisg lionmhor m'a thimchioll, agus
bha lamhan luchd a cheartais tuill-
eadh us lag air son an cur an greim.
Tha nise ceann-suidhe nan Staidean,
Uilleam Maec Thionnlaidh, a cur
roimhe iarraidh aiv &rd-pharlamaid
(no Congress) na duthcha, an ath
uair a shuidbeas i, suim airgeid a chur
air leth air son teaghlaichean nan
daoine sin.  Tha riaghladh na h-Ead-
ailte, riamh on chaidh am mort a

dheanamh, a tagradh air son ceartais.

d’ an luchd duthcha, ach gu ruige
so cha deachaidh ni sam Dbith a
dheanamh.

—_—t o t———

Tha strike nam méinneadairean ann
am Pennsylvania gu ive bhig seachad.
Di-luain g’a tighinn, mur teid ni sam
hith ecearr, roimhe sin; bidh na méinn-
ean uile ag obair an lan neart.
Fhuair na daoine gach ni air son ’'n
do sheas iand a maéh. Cha 'n ’eil
teagamh nach e 'n taghadh a bhi cho
faisg air laimh is coireach ri clisean a
bhi air an réiteach ann an line cho
goirid. Is Republicans iadsan leis an
leis na méinnean, agus nan diultadh
iad iarratusan an luchd.obrach as is
as, chailleadh a' phairtidh sin bhot-
aichean nam meéinneadairean s luchd-
obrach eile anns gach cearna dhé na
Staidean, agus b’ fhearr leotha call
mor airgeid fhulang na sin a thach-
sirt.  Cha 'n ’eil teagamh nach robh
sin 'san amharc aig na meéinneadair-
ean an uair a sheas iad a mach,

MAC-TALLA.

Chaidh aona mhae Aonghais Mhic
Fhionghain, ’sa Mhéinn a Tuath, aois
da bhliadhn' deug, a mharbhadh aiv’
doigh - ro-mhuladach  Di-mairt  s'a
chaidh. Bha e draibheadh ann an
cairt, agus dh’ fhuasgail am boesa ’s
bha esan air a thilgeadh dhith.
Bhuail a cheann air cloich, agus bha
e marbh an ceann beagan mhionaid-

ean.
—_—————

Chaochail an Dotair Michael A.
Domhnullach anns an tigh-eiridinn
ann a Halifaes, feasgar Di-donaich s’a
chaidh. Bha e air a thiodhlacadh ann
an Sidni Di-ciaduin. Bhuineadh e do'n
“C. M. B. A’ agus lean buill &’
chomuinn sin an giulan dh’ ionnsuidh
a chladha. Bha e 51 bliadhna dh’
aois. Rugadh e aig Amhuinn Dhen-
nis, agus bha e 'na dhotair anns a’
bhaile o chionn Aaireamh bhliadhn-
naichean. Bu bhrithair e do ’n
t-Senator Dhomhnullach ann an Glace
Bay. DI fhag e bantrach agus
moran chiirdean.

—_—

Ann an staid Kansas tha e 'n agh-
aidh an lagha bhi creic tomhas sam
bith de dheoeh laidir. Bha duin’ air
fhaotainn ciontach o chionn ghoirid,
air 'n do chuireadh Umhladh $4,900,
a bharrachd air naodh micsan fichead
priosain. Cha robh airgead aige gus
an t-umhladh a phaigheadh, agus muar
dean aon de ’chairdean cobhair air,
bidh aige ri da latha c¢hur a stigh ’sa
phriosan air son gach dolair, agus
cumaidh sin e air etl nan uinneagan
iaruinn fad ochd bliadhna fichead.
Chuirte feum air lagh Rus peanais-
tean Jhe 'n t-sedrsa so anns an duth-
aich so, 's gu h-araidh ann an Sidni.

Ann au siorrachd Inbhirnis, tha
tritir a ruith air son na h-ard pharla-
maid,—an Dotair Maec-Gill-fhinnein, a
bha ’sa ‘pharlamaid re nan ceithir
bliadhna chaidh seachad, agus Somh-
airle Mac¢-Dhonuill, no “Sam,” mar a
theirear ris gu cumanta, ltherals, agus
an Dotair Camaran, conservative.
Ann an siorrachd Victoria, tha an
t-Onarach Uilleam Ros, liberal, agus
D. A. Mac-Ascuill, conservative, a
raith.  Ann an siorrachd Cheap
Breatunn, an Dotair Kendall us Alas-
dair Johnston, liberals, agus Sir Tear-
lach Tupper agus Eachunn F. Digh-
lauch, conservatives. Agus ann an
siorrachd Richmond an da Eoseph—
Eoseph Mathanach, liberal, us Eoseph
A. Gillios, conservative.

——p

Thachair gnothuch iongantach ann
an Bidni Tuath air an t-seachdain s'a
chaidlh. Thainig fear Dughallach, o
nach d° fhuaireadh sgeul o chionn
faisg air deich bliadhna, dhachaidb,
agus fhuair e a bhean a dh’ fhag e aig
an tigh ‘nuair a db’ thabh e posda aig
fear eile. 'S ann a leantuinn na mara

‘o bha e, agus 'nuair nach cual’ ise

cuth uaithe fad na h-liing bha e air
fulbh, bha i cinnteach gu robh e air a
bhathadh. Ach cho luath 'sa thainig
e, 'sa dhearbh e gu robh e bed, slan,
dh’ thalbh i comhla ris, a’ fagail an
fhir eile leis flidin ’san dachaidh ’s 'n
do chuir iad seachad iomadh latha
sona an comunn a chéile. Ged a bha
daoin’ eile 'enmail an latha thachair
so mar latha taingealachd, ’se ’s docha
nach robh moran de spiorad na taing-
ealachd an cridhe 'n fhir sin, a bha
air fhagail na bhantraich ’sa bhean
fhathast beo.

e

or nan Sutharlanach=

an stor a’s fhearr an Sidni air son

«_Caiseart agus Aodaich.

Gheibh thu do chomhdach o bhonn do choise gu mullach do chinn
airson $7.20. Nach anabarrach an cunnradh sin — DEISE IOM-
LAN}AODACHIOCHDAIRJJHNEGHEALgCOHJﬂRqNECKTD&
AD, LAMHANNAN. SOCSAICHEAN US BROGAN, air $7.20.
Cha'n fhaigh thu luach airgeid cho mor ann an stor sam bith eile an
Ceap Breatunn. Thig agus faic air do shon fhein.

DILUAIN, DI-MAIRT, ’s DI-CIADUIN = .

s'a tighinn reicidh sinn 6o PAIDHIR de brogan fhear, ‘“‘BUEFFRF BALS,
standard serew,” LEATHAR UILE, air $l.15. Bha a’ cheart sheorsa
creic roimhe so air $1.40.

H. H. Sutherland & Co.

Seomar Dhealbh ur os cionn Stor Aonghais Mhic Ghuaire.

bhi agad air aa t-samhradh so,
faie na seorsachan a tha aig

F. FALCONER & SON.

Buggies, Phestons, Expresses
agus Road Carts.

Tha’'n Acuinn againn ecuid-
eachd.

Prisean ceart. Cuir deueh-
ainn oirnn.

) _ _ F. FALCONER & SON,
Luchd-reiec Charbad, Acuinn agus Thruneaichean. - - SIDNI, C. b.

Ceann is thiach 10e. air 5¢. An cunnradh a’s fhearr s
bha riamh an Carada. Smoc Muparn. FrucH E.

BROG-SHNEACADA DHEARG AIR A H-UILECEANN,
Dec 8, *99,—1yr.

